
ভারতের কেন্দ্রীয় মন্ত্রী অনন্ত কুমারের মৃত্যু

এফএনএস আর্ন্তজাতিক: ক্যান্সারে আক্রান্ত ভারতের কেন্দ্রীয় মন্ত্রী ও বিজেপি নেতা অনন্ত কুমার
বেঙ্গালুরুর একটি হাসপাতালে মারা গেছেন।
সোমবার সকালে ৫৯ বছর বয়সে তার মৃত্যু হয় বলে জানিয়েছে ভারতীয় গণমাধ্যম এনডিটিভি, আনন্দবাজার পত্রিকা।
হাসপাতালে অনন্তর শেষ সময়ে তার স্ত্রী তেজস্বীনি ও তার দুই কন্যা পাশে ছিলেন। নিউ ইয়র্কে ক্যান্সারের চিকিৎসা
শেষে গত মাসে দেশে ফিরেছিলেন অনন্ত। 
ভারতের কেন্দ্রীয় সরকারের রাসায়নিক, সার ও সংসদ বিষয়ক মন্ত্রী ছিলেন অনন্ত কুমার। তিনি অটল বিহারি বাজপেয়ীর
নেতৃত্বাধীন বিজেপির আগের সরকারেরও মন্ত্রী ছিলেন। ১৯৯৮ সালে ওই মন্ত্রীসভার সবচেয়ে তরুণ মন্ত্রী হিসেবে তিনি
বেসামরিক বিমান চলাচল, পর্যটন, ক্রীড়া, নগর উন্নয়ন ও দারিদ্র বিমোচনের মতো বিভিন্ন মন্ত্রণালয়ের দায়িত্ব
সামলেছেন।
কর্নাটক থেকে ছয়বার এমপি নির্বাচিত হয়েছিলেন তিনি। জাতিসংঘে কানাড়া ভাষায় ভাষণ দেওয়া প্রথম ব্যক্তি তিনি। 
তার প্রতি শ্রদ্ধা জানাতে ভারতজুড়ে জাতীয় পতাকা অর্ধনমিত রাখা হচ্ছে। তার মৃত্যুতে কর্নাটক রাজ্য তিন দিনের
শোক ঘোষণা করেছে।
অনন্তর মৃত্যুতে গভীর শোক জানিয়েছেন ভারতের রাষ্ট্রপতি রামনাথ কোবিন্দ, প্রধানমন্ত্রী নরেন্দ্র মোদী,
কেন্দ্রী স্বরাষ্ট্রমন্ত্রী রাজনাথ সিং, কংগ্রেস নেতা রাহুল গান্ধি, পশ্চিম বঙ্গের মুখ্যমন্ত্রী মমতা
বন্দ্যোপাধ্যায়সহ অন্যান্যরা।

